
HOCH2-OCH2-OCH2-OCH2-OH 

Shular bilan bir qatorda formaldegidni suvli eritmasidagi konsentratsiyasi pasayib borgan 

sari reaksiya muvozanati metilenglikol hosil boʻlishi tomoniga va depoliyarizatsiya natijasida 
oligooksimetilenglikol hosil boʻlishi aniqlangan. 

INSONLARNING RADIATSIYAVIY XAVFSIZLIKNI TA’MINLASHDAGI 
HUQUQ VA MAJBURIYATLARI 

Bozorov E.X. – O`zMU, “Fizika” fakulteti, f.-m. f.d., professor. 

Abdullayeva M.A. – FarPI “IMT” kafedrasi muhandisi. 
 

O‘zbekistonda aholi muhofazasi davlat siyosati qilib belgilangan. Barcha bajariladigan 
ishlar inson manfaatiga qaratilgan. Shu sababdan o‘tayotgan har bir yillar aholi xavfsizligini 
yaxshilashga qaratilgan maqsadlar bilan belgilanadi, bularda oziq-ovqat xavfsizligi, ijtimoiy 

xavfsizlik va boshqalar bilan bir qatorda radiatsiya xavfsizligi ham e’tiborga olingan. Radioaktiv 
nurlardan tinchlik maqsadlarida foydalanilgan va foydalanilmoqda. Dunyo davlatlarida maqsadlar 

turli tumanligi radiaktiv moddalardan dushmanlik maqsadlarida ham foydalanishga olib keldi. 

Yadro qurollarini kashf etilishi va hayotda ishlatilishi butun er yuzi aholisini xushyorlikka undadi. 

Shu sababli radiatsiyaviy xavfsizlik masalalari zaruriyatga aylandi. U bilan alohida mamlakatlar 

qatori xalqaro tashkilotlar ham shug‘ullanib kelmoqda. O‘zbekistonda radiatsiyaviy xavfsizlikning 
huquqiy asoslari yaratilgan, ya’ni “Radiatsiyaviy xavfsizlik to‘g‘risida” (2000 y.) qonun qabul 
qilingan va unga o‘zgartishlar kiritilgan (2011 y.)[1]  

Ushbu qonun 31.08.2000 yildagi 120-II-sonli qaroriga asosan, Radiatsiyaviy xavfsizlik 

to‘g‘risida. Qonunning maqsadi radiatsiyaviy xavfsizlikni, fuqarolar hayoti, sog‘lig‘i va mol-mulki, 

shuningdek atrof muhitni ionlashtiruvchi nurlanishning zararli ta’siridan muhofaza qilishni 
ta’minlash bilan bog‘liq munosabatlarni tartibga solishdan iborat.[2] 

Radiatsiyaviy xavfsizlik bu radioaktiv moddalar va boshqa ionlovchi nurlanish manbalari 

bilan ishlaganda xavfsizlikni taʼminlovchi tadbirlar majmui. Radiatsiyada energiya zarrachalar yoki 
to’lqinlar shaklida tarqaladi. Quyidagicha tavsiflanadi: 

Radiatsiyaviy nurlar α β γ 

turlarga bo‘linadi. Inson tanasi 
radiatsiyaviy nurlarni o’ziga 
turlicha o’zlashtiradi. α - alfa nuri, 

kuchsiz, uni qog‘oz varag‘i ham 
to‘sib qolishi mumkin. β -betta nur, 

uni odam terisi to‘sib qolishi 
mumkin, lekin odam ichiga 

tushganda zararli. γ – gamma nuri 

odam tanasidan o‘tib ketadi, undan yuqori zichlikdagi materiallar bilan himoyalanish mumkin. 

Umumiy qilib aytganda radiatsiya elektromagnit (γ va rentgen nurlari, ko‘rinadigan nurlar, 
radioto‘lqinlar va hokazo) va korpuskulyar nurlanishlar (elektronlar oqimi, neytronlar va shunga 
o‘xshash)ning barcha turlarini tushuniladi.  

Radiatsiyadan himoyalanish uchun nima qilishimiz kerak? Avvalambor, halokatlarga olib 

kelishi mumkin bo’lgan radiatsiyaviy xavfli inshootlarning turlari haqida ma’lumotga ega bo’lish 
zarur. Ular atom elektr stansiyalari, yadro yoqilg’isi ishlab chiqaruvchi korxona, yadro reaktori 
mavjud bo’lgan ilmiy-tadqiqot institutlari va hokazolar. Radiatsiyaviy avariya sodir bo’lganda, 
xususan, uskuna nosozligi, xodimlarning xattiharakatlari, tabiiy va texnogen xususiyatli favqulodda 

vaziyatlar tufayli sodir bo’ladi. 
 Fuqarolarning belgilangan normalardan ko’proq nurlanish olishiga yoki atrof muhitning 

radioaktiv ifloslanishiga olib kelishi mumkin bo’lgan yoki olib kelgan ionlashtiruvchi nurlanish 
manbai ustidan boshqaruvning izdan chiqishi, inson hayoti uchun xavfli vaziyatni vujudga 

keltiriradi. Bunday hollarda qonunda belgilangan tartibda fuqarolarga  quyidagi huquqlari mavjud: 

 Ionlashtiruvchi nurlanish manbalaridan nurlanish oqibatida ularning 

hayoti, sog‘lig‘i va mol-mulkiga yetkazilgan zarar qonun hujjatlariga muvofiq 

qoplanadi.  

 Atrof muhitning, foydalanishdagi va iste’moldagi predmetlarning 
radiatsiyaviy holati, radiatsiyaviy xavfsizlikni ta’minlash yuzasidan ko‘rilayotgan 
chora-tadbirlar, shuningdek o‘zlari olgan nurlanish dozasi to‘g‘risida to‘liq va xolis 
axborot olish xuquqiga ega. 

 Radiatsiyaviy xavfsizlikni ta’minlash masalalari muhokamasida 
ishtirok etish 

Fuqarolarning huquqlari bo’lgani kabi radiatsion xavfsizlikda  quyidagicha majburiyatlarga 
xam egalar: 

 radiatsiyaviy xavfsizlik to‘g‘risidagi qonun hujjatlari talablariga rioya 
etishga; 

 mahalliy davlat hokimiyati organlarining, radiatsiyaviy xavfsizlik 

sohasida tartibga solishni amalga oshirayotgan davlat organlarining talablarini 

bajarishga. 

 Qonun hujjatlariga muvofiq fuqarolar boshqa huquqlarga ega bo‘lishi 
hamda ular zimmasida o‘zga majburiyatlar ham bo‘lishi mumkin. 

Shuni ham aytib o’tish joizki, ayrim toifadagi  fuqarolarning ijtimoiy himoyasi ham mavjud. 
Bunda nurlanish olish dozalarining belgilangan asosiy chegaralaridan oshib ketish ehtimoli bo‘lgan 
hududlarda yashovchi fuqarolar ijtimoiy himoyalanish huquqiga ega. Ijtimoiy himoyalash tartibi 

O‘zbekiston Respublikasi Vazirlar Mahkamasi tomonidan belgilanadi [3]. 
Har bir inson yashash xuquqiga ega. Shunday ekan inson hayotiga sezilarli darajada zarar 

keltiadigan radiatsion nurlardan himoyalanish bo’yicha bilim va ko’nimalarga ega bo’lmog’i lozim. 
Radiatsion holat e’lon qilinganda vahimaga tushmasdan, talab qilinadigan chora tadbirlani ko’rish 
maqsadga muvofiq. Shu qatori fuqarolarning radiatsiyaviy xavfsizlikni ta’minlashdagi huquq va 
majburiyatlari yodda saqlab amalda qo’llamog’i talab etiladi.  

1. O‘zbekiston Respublikasining “Radiatsiyaviy xavfsizlik” to‘g‘risidagi qonun. 

Toshkent 2000 y. 

2. I.A. Axmedov, N.S. Saidxo‘Jaeva. Radiasiya xavfsizligi Toshkent 2019 y. 
3. Q.Nurxo‘jayev, M.Yu.Yunusov, I.X.Xabibullayev. Favqulodda vaziyatlar 

va muhofaza tadbirlari. Toshkent, Universitet, 2001 y. 

 

KLEY SIZNTEZ QILISHDA MODDALARNING POLIKONDENSATSIYALANISH 

XOSSALARINI AHAMIYATI 
R.S. Shaymanova, S.Z. Xodjamulov, M.A. Shaymardonova, D.N. Yo’ldosheva  

 
Mochevina furfurol bilan polikondensatsiyalanishi natijasida dastlab 65-85°C da, 

chiziqsimon tuzilishli; 85-95°C da esa, narvonsimon tuzilishga ega boʻlgan mochevina-furfurol 

smolasi hosil boʻlishi aniqlandi. Mochevina-furfurol smolasini hosil boʻlish reaksiyasining muqobil 
sharoitlari (mochevina:furfurol:butanol=1:6:2 mol nisbatlarda, 85°C haroratda, 
polikondensatsiyalanish reaksiyasining davomiyligi 90 minut ekanligi) oʻrganildi. 

Mochevina-furfurol smolasining butanolli eritmada eterifikatsiyalanish reaksiyasining 

muqobil sharoitlari (90-95°C haroratda, reaksiya davomiyligi 120 minut ekanligi) aniqlandi. 
Mochevina-furfurol smolasining eruvchanligi oʻrganilib, asosan koʻpgina organik erituvchilarda, 
propil, izopropil, butil va furil spirtlarida yaxshi erishi, tetragidro furan, ksilol, atseton va suvda 

erimasligi oʻrganildi.  
Melamin-furfurol smolasining eruvchanligi oʻrganilib, asosan koʻpgina organik 

erituvchilarda, propil, izopropil butil va furil spirtlarida yaxshi erishi, tetragidro furan, ksilol, 

atseton va suvda erimasligi oʻrganildi. Polikondensatsiya reaksiyasi natijasida olingan melamin-

furfurol smolasi liofob kolloid zarracha xususiyatiga ega boʻlganligi uchun organik eruvchilarda 

yomon erishi, butanol bilan eterifikatsiyalangandan soʻng liofil kolloid zarrachalar hosil boʻlishi va 
eruvchanligi yaxshilanishi kuzatildi. Melamin furfurol bilan polikondensatsiyalanishi natijasida 

dastlab 65-70°C da, chiziqsimon tuzilishli; 85-90°C da esa, narvonsimon tuzilishga ega boʻlgan 
melamin-furfurol smolasi hosil boʻlishi aniqlandi. 

Melamin-furfurol smolasini hosil boʻlish reaksiyasining muqobil sharoitlari 
(melamin:furfurol:butanol=1:6:2 mol nisbatlarda, 85°C haroratda, polikondensatsiyalanish 

reaksiyasining davomiyligi 90 minut ekanligi) oʻrganildi. 
Melamin-furfurol smolasining butanolli eritmada eterifikatsiyalanish reaksiyasining muqobil 

sharoitlari (90-95°C haroratda, reaksiya davomiyligi 120 minut ekanligi) aniqlandi. 
Polikondensatsiya hamda eterifikatsiya reaksiyalari ishqoriy sharoitlarda olib borilib, katalizator 

sifatida NaOH qoʻllanilganda, reaksiya unumi 94% ga oshishi kuzatildi. 
Novolak smolasini hosil boʻlish reaksiyasining muqobil sharoitlari fenol: formaldegid 7:6 

mol nisbatlarda, PH=6 kislotali muhitda, reaksiya harorati 85-900, reaksiya davomiyligi 2 soat 

ekanligi aniqlandi. 


